
Moandei 2 septimber. 

Hjoed myn earste ‘skoalledei’. En ek de earste kear fan wat de kommende 14 

dagen gewoantes wurde sille: fiif treppen mei sa ’n 120 treden op & del, fyts út 

de kelder helje, doarren fan it slot en wer ôfslute. It is droech bûtendoar. De rû-

te ha ‘k my fia Google Earth yn ‘e holle printe. Tweintich menuten letter fyn ik 

de skoalle: Prolog - ELS, European Language School. Fyts dûbeld op it slot en - 

alwer - in soad treppen op. Mooglik heilsum foar myn blessure. 

De skoalle huzet op de boppenste twa fan fiif ferdjippings en de wyklikse nije 

ynstream wurdt earst in healoere paadwiis makke troch in jonge, heechswiere 

frou. Dan nei boppe, lokaal 24, mar noch in kertierke oer foar kofje út in auto-

maat, in stil hoekje en myn notysjeboekje:  

  DIESE WELT HEISST BERLIN, EINE VIELFALTIGE WELT VON SPRACHEN… 

Ik bin fierwei de âldste. Fan in klaske fan tsien. De Lehrerin stelt harsels foar 

as Susanne Denker en freget ús ek om ússels even koart oan de oaren foar te 

stellen. It measte giet by my lâns; op sokke mominten bin ik noait skerp, ik fer-

gapje my wat oan de minsken, de gesichten, de stimmen. Ik mis de attitude fan 

in netwurker.  

We krije in wurkboek en it giet daliks hurry-up. Skoalle. Lang lyn. Moai. 

Kofjeskoft. Wer nei de automaat, in ferdjipping leger. De kofje is net iens min. 

De measte dêr oanwêzige jonge minsken skat ik op goed tweintich jier âld.  

Yn myn ‘klaske’ sitte twa mannen dy’t wat âlder binne, mar dy’t noch altyd 

maklik myn bern wêze koenen. Ien dêrfan komt by my stean: Michael, in rom-

me tritiger en dosint oan de skiednisfakulteit fan de universiteit fan Olomouc, yn 

Tsjechië. Hy bliuwt hjir in moanne lang. 

Datselde jildt foar de wat jongere Konstantinos, krekt ôfstudearre as dokter 

yn Grikenlân en fan doel om him yn Dútslân te spesjalisearjen. Dêrom as earste 

stap dizze taalkursus.  

eine Glückliche Reise 

diel 2 

Om 1 oere sit myn earste lesdei der op. Oaren út dizze groep knoopje der 

noch in oerke Sprachfähigkeit achteroan, mar ik fyts werom nei myn keamer. It 

is wat snústerich wurden, mar it sil de kommende dagen opknappe. Ik ha twa 

foarnimmens: útsykje wêr‘t ik yn ‘e buert iten keapje kin en it paad werom nei it 

sintrum útfine. Dat lêste giet maklik genôch, al gau sjoch ‘k it Sony-centre en 

dan wurdt it fertroud. Earst om in Dúts boek út, dêr’t wat byt oan sit en dêr’t ik 

yn in park of op in terraske mei sjen litte kin dat in net fan de strjitte bin. Alsa 

op nei in eardere ûntdekking: Kulturkaufhaus Dussmann. As ‘k de fyts fêst-

meitsje op in droech plakje ûnder de lange Kolonnade foar it Kaufhaus hear ik 

pianomuzyk: Mozart syn Turkse Mars.  

It is live: foar de yngong oer sit - achter in digitale piano mei in losse speaker 

derûnder - in wat âldere man, yn in pak mei slytplakken en mei in griis, goed 

fersoarge burdsje. Hy spilet treflik, muzikaal en moai frasearre. Op syn piano 

stiet in bakje, foar it jild. Oer it hiele taferiel hinget wat Midden-Jeropeeske 

mankelikens. As ‘k troch de doar rin stjert de Turkse Mars fuort en makket plak 

foar sofisticated Jazz.  

It oanbod oan boeken en oare kultuurdragers is hjir oerweldigjend. Sa fielt it 

no ek wat, ik wit net goed wat ‘k sykje en wêr‘t ik it sykje moat. Ik rin mar op 

de earste útstalling ta en it each falt op in boek, dêr‘t ik oer lêzen ha: 1913, oer 

it jier foar de ‘Frische, fröhliche Krieg’, no krekt 100 jier lyn. No ha ‘k in idee. 

Noch even nei de kelder mei Klassike Muzyk. Eineleaze kar, it fioelekonsert fan 

Beethoven yn fyftich ûnderskate fertolkings, mar ek foar de minder bekende 

stikken kar genôch. En de DVD-ôfdieling boppe is noch in kuierke wurdich. Hjir 

leit noch wol wat latint ferlet, mar alle drokte en de eineleaze mooglikheden bin-

ne my no even te folle. Ik daal wer ôf en krij beret 1913 fan in hege steapel - 

Berlyn is fol mei oare yntelektuelen.  

Ik rekkenje ôf en flechtsje ta de doar út. Dêr sit noch altyd de pianist en spilet 

noch altyd de Turkse mars. Ik doch twa euros yn syn bakje en fyts werom nei 

de keamer. Net fier dêrfoar fyn ik in lytse buertsupermerk. 

De Sprachschule besiket ek om bûten de lessen om de studinten wat oan te 

bieden en op de moandeitejûn is dat in film, yn de skoalle. As ‘k de jûns it ge-

bou wer ynstap is it measte libben ferdwûn. Hjir of dêr sit noch in lyts klaske, de 

gongen binne ferlitten op wat skjinmakkers nei en as ‘k it ta filmromte ynrjocht-

te lokaal fyn tref ik dêr net ien fan myn klasgenoaten. Inkeld in fjouwertal jonge 

Poalske froulju, dy’t my fierder negearje en dêr‘t ik mei nei in ûnnoazele film 

sjoch. Sa einigt myn earste dei etwas unheimisch und entfremdend... 

Tiisdei 3 septimber. 

 

Nei skoalle ta slacht it noch wat wiet oan, op ‘e weromwei is it al droech en 

middeis faget de loft skjin. Ik fyts nei de Tiergarten, it grutte park yn it hert fan 

Berlyn. It is net de earste kear dat ‘k hjir fyts. Foarich jier wie ‘k hjir mei freon 

D. en fytsten we twa dagen in stik fan de Mauerradweg, fan Súd-east nei Noard-

west, dwers troch de stêd. No ha ‘k in oar boekje meinaam: Radatlas Berlin - die 

schönsten Radtouren in und um Berlin. En bin fêst fan doel wat moaie tochten te 

meitsjen. Mar dizze tiisdeitemiddei sit ik op in moai bankje yn it park, sjoch nei 

de minsken, sjoch de sinne troch de beammen kommen en skriuw út en troch 

wat yn myn boekje, yn it Dúts, boartsjend mei wurden en rigels, dy’t noch net 

rjocht fersen wurde wolle: 

.......  
SONNE SPIELT KATZ UND MAUSE, SIE  
HAT ALLE ZEIT, KANN JEDEN TAG HOCHZEIT MACHEN 
MENSCHEN GEHEN SCHWEIGEND VORBEI 
NACH EINEM ZIEL DAS DIE REISE NOTWENDIG ODER WERT MACHT 
ICH SITZE AUF EINER BANK BEI EINEM KLEINEN SEE 
BIN DAS ZENTRUM VON ALLES,  
VON ALLEM 
VON BERLIN 
 
..... 
WINDLOSER NACHMITTAG 
LICHT SPIELT DURCH PLATANEN IM NACHSOMMERKLEID 
DIE MEISTEN BÄUME HABE MEINE ALTER 
IHRE VORGÄNGER WURDEN WINTEROPFER IM NACHKRIEGSJAHR 
WIE FRIEDENVOLL IST DIESE WELT WIEDER AUFGEBLÜHT 
NEUE KRIEGE HABEN NEUE FEUERPLÄTZE GEFUNDEN 
IM MITTELPUNKT STEHT IMER DER MENSCH IN ALLE SEINER TÄTIGKEITEN,  
FÄHIGKEITEN 
FRIEDE BEDEUTET, DAS DIE BÄUME UMFALLEN AM ENDE IHRES LEBENS 
EINE GLÜCKLICHE TOD 

 

Op sokke mominten is myn gewoane deistige libben mei al it stribjen en de 

fertizings dêromhinne fier fuort. Oan it ein fan ‘e middei sykje ik nei in restau-

rant dêr’t ik mei hast al myn Berlyn-Reisegesellen iten ha: An der Schleusse, 

mei in terras oan it Landwehrkanal, deun by de Zoölogischer Garten. ‘Revisited’ 

- mar it is gjin súkses. It is drok, it iten te folle en te fet en allinne is der ek net 

folle oan. Dat is altyd in nuvere hinne en wer yn my: tusken de minsken langje 

ik nei allinne wêzen, mar nei in skoftsje op mysels mis ik de minsken. 

Foar dizze tiisdeitejûn hat de skoalle ek in oanbod: Der Stammtisch. Yn in 

kroechje net fier fan de skoalle kinne de ad-hoc-studinten inoar treffe en myn 

‘maatsje’ Michael hie my der moarns noch even op wiisd. Dat ik fyts dy kant 

dochs mar út, mar haw it adres net goed yn ’e holle, kin it net fine, bin wurch 

fan de hernia-eftige pine en gean werom nei de keamer. Dêr langút op it bankje 

mei myn boek, in read wyntsje ûnder hânberik.  

 

Woansdei 4 septimber 

 

TROCH IT DAKSRÚT SJOCH ‘K BLAUWE LOFT & LICHTE BEWOLKING.  

WAT MINDER SLIEPT TROCH DE PINE.  

DAALK NEI SKOALLE. SIL ‘K EARST NOCH EVEN STOFSÛGJE? 

 

Húslike besonjes. En alle dagen moaier waar. Op de skoalle bin ‘k meast de 

earste. Kofje en nei it lege lokaal boppe. De finsters steane wiid iepen en de 

herry fan it drokke ferkear rûzet de romte yn. Pear rigeltsjes skriuwe, hjir & no. 

Dy finsters geane ticht as de Lehrerin komt en elk syn nammebriefke wer foar 

him of har op ‘e tafel set. Ik meitsje in plattegrûn, elk hat no wol in min ofte 

mear fêst plakje, al wurde der foar guon opdrachten soms groepkes foarme om 

wat te besprekken of inoar wat ôf te freegjen. Oan it ein fan ‘e moarn seit 

Susanne dat se ús oare wike wer sjocht: moarn komt in kollega, dat is belied.  

Omt de trochsetters noch in healoere oer ha set ik mei Michaël en Konstanti-

nos nei in lyts parkje op fiif menuten rinnen. Sij hawwe in brochje mei en ik ta-

fallich ek. Utsoarte ha se tink’ minder jild as ik en even op in terraske lunsje of 

ite hâlde se wat ôf. Fan Michael wit ik dat er fol-pensjon hat, hy wurdt in prinsi-

pe oan it ein fan ’e middei by syn Gastgeber ferwachtte, in âldere man, dêr‘t er 

in soad mei praat. 

Middeis fyts ik rjochting Spandau, in westlike foarstêd. Ut ’e Tiergarten wei 

lâns it wetter, earst dat fan it Landwehrkanal en wat fierderop dat fan de Spree. 

Of, sa’t de Rad-atlas my foarspegelt: - ’auf ruhigen und ydillischen Wegen am 

Wasser entlang...’ Dat falt ôf. It ûnferhurde paad rint earst meast pal neist in 

strjitte mei autoverkear. Lykwols is der genôch te sjen ûnderweis en fyn ik út en 

troch ek wol in rêstich plakje om wat te skriuwen. En fotoos te meitsjen fan 

moaie of aparte boaten dy’t ik sjoch. 

Mar wer op myn keamer komt alles wat ik meidraach & meisleepje werom en 

dêrmei ek de wrakseling mei de fragen om myn sjongerskip & skriuwerskip.      

 ‘Wat sil ik my noch op ‘e hals helje?’  

Mar om my geregeld wat op ‘e hals te heljen hat ek wat gerêststellends, lykas 

in moaie folle aginda mei optredens dat hat.  

It hat lykwols noait de filosofyske lichtens, dy’t myn fytstochten yn dizze wike 

ha. Gauris is it stressfol en is it eigentlike wurk, optrede of skriuwe mar in lyts 

diel fan tal fan ombollings & gedoch. 

WASSERWANDERWOHNUNG 

ICH SEHN MICH NACH 

EINEM KLEINEN SEE 

DER WIND TRÄGT ETWAS VON  

KOMMENDER HERBSTZEIT  

ABSCHIED, IMER WIEDER 

ALTE TRÄUME SCHLAFEN 

 

DENN ICH HAB MICH LÄNGST 

GESIEDELT IN FESTER WOHNUNG 

WO DER WIND NICHT MEHR 

EIN FREIES SPIEL HAT 

ICH SEHN MICH NACH 

EINEM KLEINEN BOOT 

DARIN NUR ERWARTUNG  

UND ICH 

UND ZEITLOS SEGELN WIR 

HORIZONTEN AN 

KOARTE STOP OAN DE SPREE 

FYTS NEI THE OUTSKIRTS OF BERLIN 

ACHTER MY IN ÛNBIDICH SLOT 

IT GRUTSTE SIMMERHÛSKE  

FAN ‘E STÊD 

 

MOAIER BINNE DE PLATANEN,  

GRUT & ÂLD LÂNS IT WETTER 

I ‘M LOOKING AT THE RIVER  

BUT I ‘M THINKING OF THE SEA 

Tongersdei 5 septimber 

 

De nije Lehrerin. Se stelt harsels foar: Miri Chapell. Wat pittiger as Susanne. 

Smel en beweechlik, skerp tekene gesicht, mooglik yn har bernejierren oan in 

hazzelip operearre. Dat binne details dy’t fierder foar ús gjin betsjutting ha, mar 

it each falt der daliks op en it jout har útdrukking in karakter. Letter lês ik op de 

site fan de skoalle dat útgean en dûnsje ta har hobbys behearre.  

Middeis fyts ik in rûte út de Rad-Atlas, dy’t my troch en by parken del nei 

Gropiustadt fiere sil, in ’Neubausiedling’ út de 70-ger jierren, dêr’t mear as 

50.000 minsken libje. Dêr’t ik moarns rjochtsôf slach, dêr fyts ik no de oare kant 

út om nei in lytse twa kilometer stêdsdrokte in grut park yn te fytsen. Volkspark 

Hasenheide. Lykas sa folle grutte parken yn Berlyn 

in oerbliuwsel fan eardere adelike frijetiidsbe-

steging - hjir it jeijen op Hasen. Der binne spoaren 

fan resintere, pynlike histoarje. Under in grutte 

hichte oan de westkant, de Rixdorfer Höhe, leit sa 

’n 700.000 kúb pún, yn ’45 en ’46 romme yn it 

platbombardearde Berlyn. Troch de doetiids sa-

neamde ’Trümmerfrauen’, dy’t hjir in Denkmal ha.  

     As ‘k noch mar krekt it park trochfytst bin fiert 

de rûte my by it eardere fleanfjild Tempelhof del. It 

is noch altyd moai waar en minsken rekréearje hjir 

op alle tinkberer wizen op it ûnbidich grutte fjild.  

Ik stap even ôf om te pisjen en stap wer op om fier-

der, nei wat ek nijsgjirrich liket: de Hufeisensiedlung. As ik dat fyn bart eins it-

selde as earder: ik peddelje der by del en fierder, fanút it gefoel earne nei ûn-

derweis te wêzen. Dreaun troch in ûnferklearbere ûnrêst. Uteinliks kom ik mei in 

romme slach-om wer út by Tempelhof, dat ik yn dangel-gong foarby fyts. Op de 

fjilden en paden fan Hasenheide is it yntusken drok wurden. Alle bankjes binne 

beset en ik fyts it park út sa‘t ik der ynfytst bin.  

Healwei de lange Bergmannstrasse fyn ik in pleintsje mei in terras en in plakje 

BLAUE LOFT & RÛZIGENS OP ‘E STRJITTE, IER WEKKER, GOED SLIEPT. AANST NIJE LEHRERIN. 
HOE  = IT EINS MEI SÂNFURD? DAT = WAT FUORTSPIELD YN ‘E NIJE YNDRUKKEN, MAR KIN IK SA 
WER OPPAKKE. MISKIEN IN PROJEKT FOAR DE KOMMENDE DAGEN... 

Denkmal für die Trümmerfrauen  

Hasenheide, Kreuzberg, Berlin 

út de wyn. Even bykomme. Mar wêrfan eins? Moai waar te fytsen, nijsgjirrige 

omkriten en dochs haw ik it gefoel dat ik der by del fytst bin - wat ek sa wie. 

It is it ivige dilemma fan wa‘t ûnderweis is: stilstean by wat we sjogge, of 

trochgean nei it doel fan de reis. No sit ik oan in pleintsje, hoech even nearne 

mear hinne en sjoch nei it libben dat him foar myn eagen ôfspilet: in lytse merk 

mei kreamen, jonge âlden mei bern, dy’t by in fontein boartsje, lytse tafrieltsjes 

út it minslik libben dat him ôfspilet hjir yn Kreuzberg, mar him no ek op wit-

hoefolle oare plakken ôfspilet yn dizze stêd. En even fiel ik my thús & ûnwennich 

tagelyk. Op dat stuit giet myn telefoan. En bin ik ferbûn mei leafdes. Mei ankers. 

It koarte petear - of de neimiddeisinne - lit my wat frjemd achter. Ik sykje de 

eagen fan de frou dy’t betsjinnet. ‘Ich möchte gern einen Rotwein, bitte...’ Ik ha 

de tiid, myn boekje, myn pinne und meine Gedanken. Ik bin skriuwer. Mar in 

skriuwer, dy’t ûnderweis thús rekket as er skriuwt. 

Tempelhof - in skiednis yn fûgelflecht 

 

In lytse 100 jier lyn wie Tempelhof noch in grut gersfjild, 

gaadlik om der te picknicken. Doe hie Orville Wright der 

alris in fleandemonstraasje jûn. Dêrnei liet de skiednis dit 

plak net mear mei rêst: 

Yn 1922 waard it in fleanfjild, foar passagierferfier, 10 jier 

letter wie it al it grutste fan Jeropa. Fan 1933-1943 ombou 

ta Weltflughafen, mar ja, de oarloch kaam der tusken.  

Yn 1945 ferovere troch de Russen, reparearre troch de 

Amerikanen.  

Yn 1948-1949 de Luftbrücke. In jier lang, soms elke heale 

menút, kaam in fleantúch del mei wat de ynwenners fan it 

blokkearde West-Berlyn it measte nedich hienen. Dêrnei 

ǿƛŜ ŦƭŜŀƴŜ Ŧŀƴ ƘƧƛǊǵǘ ƧƛŜǊǊŜƴƭŀƴƎ ŘŜ ƛŜƴƴƛŎƘǎǘŜ ǿƛȊŜΣ ŘşǊΩǘ 

flechtlingen út de DDR fierder mei reizgje koenen.  

 

Yn 2008 waard it fleanfjild-ôf. Bouplannen, protesten & 

úteinliks in referendum. En 2014 beslúte de ynwenners 

sels: it wurdt in stedspark.  

Mar 2016: opfang fan flechtlingen - fansels umstritten...

BIN UNWENNICH. NET SA DAT IT PLEAGET, MAR MIS MYN THÚS.  

AL IS DAT SOMTIDEN NOCH SA FERTIIZJEND.  

JIERRENLANG HAT REIZGJEN MYN TEMA WEST.  

MYN LANGST, MYN OANHÂLDENDE DRIUW.  

IT LIKET SOMS WAT ÔF TE NIMMEN.  

MISKIEN WIE IT EK NET WERKLIK IN DRIUW, MAR MEAR IN GEISTES-SPIEL.  

BERNE ÚT IT FERLET OM EVEN WEI TE KOMMEN ÛNDER DE DRUK, IT BESLACH, 

DE FERANTWURLIKHEDEN, DE KOMPLIZIERTHEIT, DE STRIDERAASJES.  

IK WOE ÔFSTÂN NIMME OM MY NET FINZEN TE FIELEN.  

FINZEN YN IN NET, DÊR’T IK SELS OANMEISPÛN - EN MEISPIN.   

DAT LYKWOLS BENAUDE.  

IT LIKET SOMS TE FEROARJEN.  

IK WOl EK NET IN FLECHTLING WURDE, MAR IN REIZGER... 

lisfytslietsje 6 
 
wêr wachtsje ik noch op? 
   
ik wachtsje op in geunstige wyn 
ŘȅΩǘ Ƴȅ ƭƛŎƘǘŦǳƻǘǘƛŎƘ ƭƻŦǘŦȅǘǎŜƴŘ  
oer Tsjonger en Linde waaie sil 
ƛƴ ŜŀǊǎǘŜ ǘǊƛǳǿƪŜ ȅƴ ΨŜ ǊşŎƘ 
want tusken dream en doel wachtsje my 
hege, grimmitige, ivige bergen  
einleas omheechwynderjende paden 
oer de rûge, steile, keale flanken  
is faak de lof songen  
heech waard opjûn fan suvering 
ynsicht en wachtsjend útsjoch 
tasizzingen binne dien oer  
ǎǿƛŜǊǘŜƪǊşŦǘ ŀǎ ǘǊƛǳǿ ȅƴ ΨŜ ǊşŎƘ 
ƪƴȅƴǘǎƧŜŘŀƎŜƴ ȅƴ ΨŜ ŦǊǳŎƘǘōŜǊŜ ŘŜƭƭƛƴƎǎ 
 
wêr wachtsje ik noch op? 
 
ik wachtsje op moed om 
út te brekken, los te litten 
mei te nimmen wat eigen is en 
erflik dierber oant ferfelens ta 
 
haw ik alles? 
Ƙŀǿ ƛƪ ƛƴ ōŜŀƳ ŘȅΨǘ Ƴȅ ōŜƎǊƻŜǘǎƧŜ ǎƛƭΚ 
ƛƴ ŘƻŀǊ ŘȅΩǘ ǿŜǊ ƛŜǇŜƴƎƛŜǘΣ ƛƴ ǎǘƛƳ ŘȅΨǘ  
myn namme neamt, my wolkom hjit 
as ik it paad weromfûn ha?  
 
ik haw alles 

lisfytslietsje 7 
 
boarterstiid sit der hast wer op. 
leafde wurdt wurk wurdt leafde 
deistich bestean wachtet mei rûge rânen 
 
kalm sil ik út it seal stappe 
Modestine yn de skuorre liede 
mei sêfte hân de spoaren  
fan fean, klaai en sân  
ôfboarstelje 
 
wy binne wer even te gast 
 
hûs, hiem en leafdes roppe  
my in waarm wolkom ta 
ŘşǊΨǘ ƭŀƴƎǎǘ ƴŜƛ  
achterstallich ûnderhâld  
yn meinúnderet 
 
manmoedich krij ik  
myn ûngetidersark 
moarn is der wer in dream 

út myn twa-talige bondel:  

Hûs oan see / Huis aan zee 

2007 

As ‘k ôfrekkenje sjoch ik pas dat it terras en it kafé diel útmeitsje fan in grutte 

oerdekte merk, wat soek-eftich. In slach der trochhinne. Tal fan hearlikheden út 

de hiele wrâld, omjûn troch rûzigens, hannel & minskedrokte. Ik keapje mysels 

wat fan dy hearlikheden foar in jûnsmiel en 

bin even diel fan in oare wrâld. Mar bin der 

net wis fan oft ik dit altyd preferearje soe 

boppe de stille anonimiteit fan de LIDL. Mar 

no wol. Nei myn keamer. Tameitsje en it is 

like lekker as it der út seach. Laptop der 

neist. Fia de mail noch in oanfraach foar in 

optreden. Wat ferhalen skriuwe nei thús, 

Hausaufgaben & boek lêze. 1913. 

 

Freed 6 septimber 

 

De lêste dei fan de earste wike. Ier-en-de-betiid op. It waar fan de kommende 

dagen besjen: hoopfolle tasizzings fan âlde-wive-simmerwaar. Yn de twa oeren 

dy’t ik noch oer ha ear’t ik nei skoalle fyts begjin ik mei it oersetten fan ien fan 

myn eigen lietsjes yn it Dúts: Simmerfamke fan Sânfurd - yn it Nederlâns al 

feroare yn Zomermeisje van de zee. No wurdt it: Sommermeermädchen, juster 

op ‘e fyts betocht. In bestimming ha ‘k noch net, mar it is ek mear in foarm fan 

boartsjen, in spul. Bin oer de earste ferzy net ûntefreden.  

De earste wike les wurdt ôfsletten mei in Prüfung, dy’t ik frijwol ohne Fehler 

meitsje. Nei de lessen meitsje ik in ôfspraak mei Michael: jûn  tegearre of mei 

Konstantinos earne ite. We prate ôf by it restaurant An der Schleusse, mar sille 

de mail of sms yn ‘e gaten hâlde. 

Op myn keamer is it smûk. Fan it iten fan juster is noch genôch oer , ynklusyf 

in restje wyn, dêr’t ik myn earste Freies Wochen-ende mei fier. Wat rûzich jou ik 

my del op de bank en wurd in pear oeren letter wekker. Tiid om nei de stêd. 

Noch gjin mail fan Michaël. Haw ek gjin Handy-Nummer fan him en hy ek net 

fan my. Mar we ha ôfpraat en ik swalkje de oeren dy’t noch oer binne troch it 

romme sintrum fan Berlyn. Om út te kommen by An der Schleusse, dêr’t it mei 

dit moaie waar ôfladen fol is mei jonge minsken en yn it healoere dat ik stean te 

wachtsjen wurde ek de lêste lege plakjes opfold, want it rint mar troch, tsjin de 

hagen en hikken steane de fytsen fiif, seis lagen dik tsjininoar oan. 

Nei in krap oere wachtsjen is wol dúdlik dat de oare mannen net mear komme 

en omt ik gjin nocht ha yn de drokte by dit populêre restaurant kuierje ik mei de 

fyts oan de hân nei Bahnhof am Zoo, lâns de ferlitten sliepsekken fan de thús-

leaze swalkers dy’t hjir nachts sliepe. Ynstee fan in plakje op de hurde houten 

banken fan it populêre restaurant oan it Landwehrkanaal nim ik no in sit yn in 

komfortabel keunststofreiden stuoltsje op it mei keunststof-grien-gers beleine 

terras fan Café Zoo. En sjoch op de kaart wêr’t ik eins de hiele wike al sin oan 

ha: Kartoffelnsuppe. 

Pak myn boekje & pinne. En skriuw yn de rûzigens op. 

 

BAHNHOF AM ZOO 

 

NACH EINE NICHT UNANGENEHME 

KARTOFFELNSUPPE UND ROTWEIN 

LOTS OF NOISE & RÛZIGENS 

RUMORS VON EINER GROSSSTADT 

WAT õS THE QUESTION? 

DIE FRAGE IST NICHT 

WAS SCHENKT DIR DIE STADT? 

SUCHEST ANDERE MENSCHEN 

LOVE PERHAPS  OF OANSPRAAK 

OR JUST WORDS 

ÜBERFLUSS VON POSSIBILITIES 

STRÖMEN VON MENSCHEN 

ERWARTUNGEN, HOFFNUNGEN, TRAUER 

DISAPPOINTMENT 

STAPPE YN OF ÚT OF LÂNS 

BUSSEN, TREINEN, TAXIS, RINNE 

HASTICH OF KALM ODER BUMMELN 

UND IN ALLE DIESE UNRUHE 

VOR, UM, NEBEN, ÜBER, UNTER 

DIESEM TERASSE MIT GRASTEPPICH 

BEWEGT SICH MIT FREUNDLICHER RUHE 

DAS JUNGE M DCHEN 

SIE BEDIENT 

SIE BRACHTE MIR 

KARTOFFLELNSUPPE UND ROTWEIN 

SIE IST UNBEZAHLBAR 

Meidielings: 
 

Diel 3 komt ein augustus út. 

Ein septimber folget in Po@dium oer 

muzyk, ein oktober ien oer boeken. 

Lǘ Ψ.ŜǊƭȅƴΩ- jier wurdt in novimber ôf-
sletten mei it ferskinen fan in papieren 
ōƻƴŘŜƭ ŘşǊΩǘ ŀƭƭŜ ŦŜǊƘŀƭŜƴ ȅƴ ƛŜƴ ŦŜǊƘŀŀƭ 
byinoar komme. Ynsletten: in CD. 

Dy bondel ferskynt sawol yn in Fryske 
as yn in Nederlânse ferzy en wurdt op 
tongersdei 24 novimber presintearre yn 
Ljouwert, Tresoar. 

Dêromhinne: yn en bûten de provinsje 
literêr-muzikale jûnen. 

Mear ynformaasje folget. 


